
Esku artean duzun material hau Lanbide Heziketako Fabrikazio Mekanikoa familiako 
zenbait gai lantzeko materiala da. Bereziki, ‘Proiektu mekanikoen garapena’ zikloko 
zenbait gai lantzeko da egokia. 
 
Lanbide Heziketaren erdi mailako urteetara egokitutakoa izanik ere, goi-zikloko zenbait 
kontzeptu azaltzeko ere erabil daiteke. 
 
Ez da oinarrizko curriculum-materiala eta ez du arloa bere osotasunean lantzen, baina 
arlo horretan garrantzitsua den puntu bat lantzen du azalpen, adibide eta ariketekin. 
Beraz, oinarrizko material ez ezik oinarrizko azalpenak laguntzeko material osagarri 
modura erabil liteke. 
 
 Edukiari buruzko azalpen labur honen jarraian, ohartxo bat egitea derrigorrezkoa 
ikusten dugu: ez da material berria jarraian topatuko duzuna, baina ez du iraungitze-
-mugarik ere. Eduki aldetik materiala sortu zen garaian bezain erabilgarria da gaur egun 
ere, eta hizkuntza aldetik berriz, Euskaltzaindiaren erabakiak erabiliz eguneratutako 
materiala dela jakinda, gaurkotasun handikoa da. 
 
Gai honen inguruan ohar edo iradokizunik bazenu, eskertuko genizuke guregana joko 
bazenu (trebakuntza@elhuyar.com edo www.elhuyar.com ). 

1.- OINARRIZKO IDEIAK

F argi-iturri bat P pantaila batera proiektatzean bien artean (hau da, pantaila eta argi-iturriaren
artean) irudi bat ezartzen badugu, pantailan irudiaren ingurunea islaturik agertuko zaigu. Ingurune horri
PROIEKZIO deritzogu.

1. irudian ditugun elementuak:

* F proiekzio-zentroa

* ABCDE proiektatu nahi den irudia

* P proiekzio-planoa

* A' B' C' D' E' irudiaren proiekzioa
P planoan

* AA', BB', CC', DD', EE' zuzen
proiektatzaileak.

1.1. irudia.

2.- PROIEKZIO ORTOGONALA

Proiekzio-mota honetan, F proiekzio-zentroa infinituan kokatzen da eta, ondorioz, zuzen proiek-
tatzaileak elkarrekiko paralelo izanik, proiekzio-planoarekiko zutak dira.

2.1. irudia.

Proiekzio ortogonala noiz erabiltzen da?

Piezaren forma bakoitzaren geometria zehatz-mehatz irudikatu nahi denean.

Proiekzio ortogonala zergatik  erabiltzen da?

Irudiarekiko paralelo den planora egindako proiekzioak aipaturiko irudia DEFORMATZEN ez
duelako.

3.- PROIEKZIO ORTOGONALEKO SISTEMAK

Lamina batean pieza bat zehazki definitzeko, pieza hau zenbait proiekzio-planotara  proiektatzea
beharrezkoa gertatzen zaigu, beraren proiekzio ortogonalak lortzeko.

Proiekzio-plano bezala bi plano zut hartzen diren sistemari DIEDRIKO deritzogu. Aldiz,
erabilitako proiekzio-planoak hiru direnean, TRIEDRIKO deitzen zaio.

3.1.- Sistema diedrikoa

Sistema honetan bi plano elkarzut erabiltzen dira proiekzio-plano bezala: P.B. plano bertikala eta
P.H. plano horizontala.

3.1. irudia.

– PB plano bertikalean marrazturiko piezaren proiekzioari AURRETIKO BISTA deritzogu.

– PH plano horizontalean marrazturiko piezaren proiekzioari GOITIKO BISTA deritzogu.

3.2.- Sistema triedrikoa

Sistema honetan hiru plano elkarzut hartzen dira proiekzio-plano bezala: PB plano bertikala, PH
plano horizontala, PP profil-planoa edo alboko PP plano zuta.

3.2. irudia.

– PB plano bertikalarekiko piezaren proiekzioari AURRETIKO BISTA deritzogu.

– PH plano horizontalarekiko piezaren proiekzioari GOITIKO BISTA deritzogu.

– PP alboko planoarekiko piezaren proiekzioari ALBOTIKO BISTA EZKERRA deritzogu.

4.- PROIEKZIO-SISTEMEN APLIKAZIOA

4.1.- Plano batean pieza baten irudikapena egiteko egin behar diren urratsak

4.1. irudia.

4.2. irudia.

1. Pieza irudikatzeko PB, PH eta
PP hiru planoak erabiltzen dira.
(Ikus 4.1. irudia)

2.  Irudikatu behar den pieza bere
aurpegiak hiru proiekzio-pla-
noekiko paralelo direlarik ko-
katzen da.

3. Bista egokienaren hautaketa
(normalean aurretiko bista).

4. Aukeratutako aurpegia PBera
proiektatuz, aurretiko bista
lortuko dugu.

5. Ondoren, goitiko eta albotiko
bista erabakitzen dira, bakoitza
dagokion PH eta PP planoetara
proiektatuz.

6. Hiru bistak plano bakar baten
bidez eman ahal izateko, 4.2.
irudian adierazten den era be-
rean PH eta PP biratu egiten
dira.

7. Bisten bidez piezaren irudika-
pena planoan, marra jarraitu
eta lodiak erabiliz.

8. Hiru bisten arteko korrespon-
dentziari behatu.

9. Ez adierazi plano horretan
bisten izenik.

4.3. irudia.

4.2.- Pieza baten ezkutuko aurpegien irudikapena

Pieza baten ezkutuko aurpegien irudikapenak bista berberean egiteak piezaren formak hobeki
ulertzen laguntzen digu.

10. Aurreko onarpenen lagun-
tzarako, piezaren ertz eta
ingurune ezkutua definitu
marra eten meheak erabiliz.

11. Aurpegi batzuk bista batean
ikus daitezke eta bestean
ezkutukoak agertu.

4.4. irudia.

4.5. irudia

1. adibidea
4.5. irudiko piezaren irudikapena aurretiko, goitiko
eta albotiko bisten bidez (albotiko ezkerra) emana.

TOPEA

2. adibidea
4.6. irudiko piezaren irudikapena aurre-
tiko, goitiko eta albotiko bisten bidez
(albotiko ezkerra) emana.

ALTXAGARRIA

4.6. irudia

3. adibidea
4.7. irudiko piezaren irudikapena
aurretiko, goitiko eta albotiko bisten
bidez (albotiko ezkerra) emana.

EUSKARRIA

4.7. irudia

4.8. irudia

BRIDA

4. adibidea
4.8. irudiko piezaren irudikapena
aurretiko, goitiko eta albotiko bisten bidez
(albotiko ezkerra) emana.

4.9. irudia

5. adibidea
4.9. irudiko piezaren irudikapena
aurretiko eta goitiko  bisten bidez ema-
na.

ERREMINTA-ETXEA

5.- APLIKAZIO-ARIKETAK

1. ariketa
Datuak:
* Goitiko bista osatua
* Aurretiko eta albotiko bista osatugabeak

Ariketak:
Marraztu, xehetasun guztiekin, aurretiko eta albotiko
bista horiek.

2. ariketa
Datuak:
* Aurretiko bista osatua
* Goitiko eta albotiko bista osatugabeak

Ariketak:
Marraztu, xehetasun guztiekin, aurretiko eta albotiko
bista horiek.

BRIDA

URKILA

3. ariketa
Datuak:
* Aurretiko eta albotiko bista ezkerra

Ariketak:
Goitiko bista marraztu.

4. ariketa
Datuak:
* Aurretiko eta albotiko bista eskuin osatuak

Ariketak:
Goitiko bista marraztu.

OINARRIA

5. ariketa
Datuak:
Pieza honen eraikuntzarako behar diren kota guztiak emanik daude.

Ariketak:
Marraztu, irudian adierazitako eran, aurretiko, goitiko eta albotiko bistak.

EUSKARRIA

Din 74 abeilanatuak M-6 DIN 912 burua Allen torlojuentzat

6. ariketa
Datuak:
Pieza honen eraikuntzarako behar diren kota guztiak emanik datozkizu.

Ariketak:
Marraztu, irudian adierazitako eran, aurretiko, goitiko eta albotiko bistak.

BRIDA

7. ariketa
Datuak:
Goitiko eta albotiko bista eskuin osoak.

Ariketak:
Goitiko bista marraztu.

OSATU  HIRUGARREN  BISTA

8. ariketa
Datuak:
Aurretiko eta goitiko bista osoak.

Ariketak:
Albotiko bista eskuina marraztu.

OSATU  HIRUGARREN  BISTA

